
injener-geologik qidiruv ishlarini olib borish, ularning samaradorligini oshirish 

usullari, me’yoriy xujjatlar talablari bo‘yicha yuqori namlikka ega bo‘lgan gruntlarni 

Abstract: In this article, engineering-geological prospecting in the design and 

construction of buildings and structures, methods of increasing their efficiency, the 

requirement to determine the physical-mechanical properties of soils with high 

humidity according to the requirements of regulatory documents, and engineering-

geological prospecting Information about aerospace photography, aerial visual 

surveillance, and aerial photography is presented in his works. 

Bugungi kunda mamalakatimizda keng ko‘lamda qurilish ishlari olib 

borilmoqda. Murakkab iqlim sharoitida bino va inshootlarni loyihalash va qurish 

o‘ziga hos izlanishlarni talab qiladi. Yuqori namlikdagi gruntli asosli uchastkalarda 

muhandis-geologik qidiruvlar texnik topshiriqda keltirilgan maxsus dastur bo‘yicha 

bajariladi. Dastur va texnik topshiriqni loyiha va qidiruv tashkilotlari birgalikda 

ishlab chiqadilar.  

Qidiruv natijasida olingan materiallar, umumiy holatda quydagilarni amalga 

oshirishga imkon berishi kerak:  

1. Asosning turg‘unligini miqdoriy baholash; 

2. Konsolidatsiya jaroyonida asosning cho‘kishini qiymati va davomiyligini 

bashoratlash. 

Umuman olganda bu materiallar yuqori namlikdagi qatlamni ko‘tarma asosini 

materiali sifatida foydalanish mumkinligini baholashi kerak. 

Bino va inshootlar asosining turg‘unligi va mustahkamligini ta’minlashda 

gruntlarni zichlashda ularning namligi 1-jadvalda ko‘rsatilgan optimal namlikdan 

kam bo‘lsa, qaytadan mustahkamlanadi, agar namlik ruxsat etilgandan kam bo‘lsa, 

unda grunt qo‘shimcha ravishda namlanadi. 

1-jadval 

Grunt 

Talab qilingan zichlik koeffisientida namlik ko‘rsatkichlari 

qiymati 

1-0,98 0,95 0,90 

Changsimon qumlar, yirik va engil Supeslar <1,35 1,6 
me’yorlanmaydigan 

qiymatlar 

Yengil va changsimon supeslar 0,8-1,25 0,75-1,35 0,7-1,6 

Og‘ir changsimon supeslar, yengil va yengil 

changsimon supeslar 
0,85-1,15 0,8-1,2 0,75-1,4 

Og‘ir suglinoklar, og‘ir changsimon loylar 0,95-1,0 0,9-1,1 0,85-1,2 

Lesslar 0,8-1,20 0,7-1,25 0,7-1,40 

Namlik ruxsat etilgan darajadan ko‘p bo‘lganda gruntlar quritilishi lozim. Bino 

va inshootlar hududidagi suv-issiqlik tartibini boshqarish bo‘yicha tadbirlarni 

muntazam ravishda kuzatib borish zarur.  

Tadqiqot usullari 

Avvalgi yillarning qidiruv materiallarini yig‘ish, tahlil va umumlashtirishda 

hudud geologiyasining to‘rtlamchi davrda rivojlanish tarihiga va tumanning analogi 

bo‘yicha ma’lumotlarga ahamiyat berish lozim. Qurilish hududida grunt suvlarining 

sathini oshishiga va botqoqlanishiga olib keluvchi texnogen ta’sirlar to‘g‘risidagi 

ma’lumotlarni umumlashtirish, shuningdek marshrutli kuzatish jarayonida botqoqlik, 

ko‘lli, lagun, allyuvial va aralash genezisli yotqiziqlarni rivojlanishiga alohida e’tibor 

berish kerak. 

Yuqori namlikdagi gruntlarni tarqalishi va qalinligini o‘rganish uchun maksimal 

katta hajmda, shuningdek yer yuzasining yuqori qismidagi gruntlarni 

mustahkamligini o‘rganishda geofizik tadqiqotlarning har xil usullaridan foydalanish 

kerak bo‘ladi.  

Gruntlardagi tuzlarning kimyoviy tarkibi ularda harakatlanuvchi yer osti va usti 

suvlarining kimyoviy tarkibi bilan bog‘liq bo‘ladi. Tabiiy suvlar (yer osti va usti 

suvlari) turli kimyoviy elementlar bilan boyigan eritmalarni hosil qiladi. Ularning 

kimyoviy tarkibi atmosfera yog‘inlari ta’siri va tog‘ jinslarining «ishqoriy eritilishi», 

bug‘lanish, ion almashinuvi, ion yutilishi, gazlar ta’siri, organik birikmalar va 

organizmlar ta’siri va boshqa fizik-kimyoviy jarayonlar ta’sirida shakllanadi. 

Grunt suvida ko‘pchilik kimyoviy yo‘l bilan hosil bo‘lgan tog‘ jinslari yaxshi 

eriydi. Ular orasida xloridli, sulfatli va karbonatli, ishqoriy birikmalar keng tarqalgan. 

Tuzlarning eruvchanligi erituvchi suvning boshlang‘ich kimyoviy tarkibiga, 

muhitning haroratiga, suvning harakat tezligiga bog‘liq. Oddiy tuzlarning 180S 

haroratda eruvchanlik miqdoriga asosan 2-jadvalda keltirilgan.  

2-jadval  

Tuzlarning 180S haroratda eruvchanligi 
Tuzlarning kimyoviy 

tarkibi 
Suvda eruvchanligi, g/l 

Tuzlarning kimyoviy 

tarkibi 
Suvda eruvchanligi,g/l 

K2CO3 1117 Na2SO4 194 

CaCl2 745 K2SO4 111 

MgCl2 545 MgCO3 25,79 

MgSO4 354 CaSO4 2 

NaCl 329 Ca(OH) 2 1,48 

KCl 330 SiO2 0,16 

Na2CO3 193,9 CaCO3 0,0634 

2-jadvalda eruvchanlik darajasi bo‘yicha yuqori o‘rinlarda xloridlar, keyin 

sulfatlar va karbonat tuzlari turibdi. Kalsiyning karbonatli tuzlari eng qiyin eruvchan 

tuzlar hisoblanadi. Gruntning sho‘rlanganlik darajasi zararli tuzlarning umumiy 

miqdoriga ko‘ra (gips, miqdori olib tashlangan holda) belgilanadi. Shu belgiga 

asosan, sho‘rlangan gruntlar kuchsiz (zararli tuzlar miqdori 0,1-0,2%), o‘rtacha (0,2-

0,4%), kuchli (0,4-0,8%), juda kuchli sho‘rlangan (sho‘rxoklar; 0,8% dan ko‘p) 

xillarga bo‘linadi. Tabiiy sho‘rlangan gruntlarlar kimyoviy tarkibi (sho‘rlanish tipi)ga 

ko‘ra xloridli, sulfatxloridli, xloridsulfatli, sulfatli, sodasulfatli, sulfatsodali, 

xloridsodali, sodali, sulfat yoki xloridgidrokarbonatli (ishqoriy yer elementlari) 

sho‘rlangan yerlarga bo‘linadi. 

Tadqiqot natijalari 

O‘zbekiston hududining tabiiy sharoitida sho‘rlangan tuproqlarning viloyatlar 

bo‘yicha sho‘rlanish darajasi bo‘yicha miqdori 3-jadvalda keltirilgan. 

3-jadval  

O‘zbekiston hududida viloyatlar bo‘yicha sho‘rlangan tuproqlarning sho‘rlanish 

miqdori, % 

№ Viloyatlar 
Kuchsiz 

sho‘rlangan 

O‘rtacha 

sho‘rlangan 

Kuchli 

sho‘rlangan 

O‘ta kuchli 

sho‘rlangan 

1. 
Qoraqalpog‘iston 

Respublikasi 
- 27,3 37,4 35,3 

2. Andijon viloyati 43,9 32,9 16,2 7 

3. Buxoro viloyati 57,5 30,7 7,6 4,2 

4. Jizzax viloyati 17,5 38,6 29,1 14,8 

5. Qashqadaryo viloyati 25,6 51,8 15,1 7,5 

6. Navoiy viloyati 19,9 52,1 20,9 7,1 

7. Namangan viloyati 58,1 26 9,2 6,7 

8. Samarqand viloyati 50,8 39,7 7,7 1,8 

9. Surxondaryo viloyati 73 21,1 4,2 1,7 

10. Sirdaryo viloyati - 59,9 25,6 14,5 

11. Toshkent viloyati 71,3 22,5 4,4 1,8 

12. Farg‘ona viloyati 27,9 35,6 22,2 14,3 

13. Xorazm viloyati - 59,1 28,1 12,8 

Sho‘rlangan hududarda bino va inshootlarni loyihalash va qurishda gruntlaring 

mustahkamligi va siqilishini xam inobatga olish kerak. Cho’kindi yotqiziqlardan 

iborat serg’ovak tog’ jinslari tashqi kuch ta'sirida siqiladi, natijada ularning 

g’ovakligi va hajmi kamayadi. 

Siqilish jarayoni siqilish qarshiligi, siqilish koeffitsienti va siqilish moduli bilan 

ifodalanadi. 

Tog’ jinslarining siqilish chegarasi ularning maksimal siqilish uchun sarf 

bo’lgan kuchning qiymatiga teng bo’lib, MPa bilan ifodalanadi. Gruntlar tashqi kuch 

ta'sirida siqilganda, ularning zarrachalari zichlashib, g’ovakligi kamaya boradi. 

Gruntlar tarkibida yengil eruvchi tuzlar keng miqdorda o‘zgaradi. Yuqorida 

keltirilgan yengil eruvchi tuzlarning gruntdagi miqdori va turi uning fizik-mexanik 

xossalarini belgilaydi. Gruntlarning tuzli tartibini to‘g‘ri baholash uchun tuz 

almashinuviga ta’sir qiluvchi asosiy tabiiy omillar kompleksini hisobga olish kerak 

(yog‘in miqdori, iqlim tartibi va boshqalar). Sho‘rlangan gruntlar tarkibida yengil 

eruvchi tuzlardan tashqari, avval ta’kidlanganidek, ko‘p miqdorda gips va karbonatlar 

uchraydi.  

Sho‘rlangan tuproqli gruntga chuchuk suvlar uzoq vaqt ta’sir qilishi natijasida 

kuchli va o‘rtacha eruvchan tuzlardan (xloridlar sulfatlar) tashqari kuchsiz eruvchan 

birikmalar (karbonatlar, qumtuproq, temir oksidlari) ham chiqib ketadi. Ular 

gruntlarning tabiiy sementlari bo‘lib ularning mustahkamlik va deformatsiya 

hususiyatlarini belgilaydi. Shuning uchun bunday tabiiy sementlarni ketkazish yoki 

kuchsizlantirish gruntlarning tarkibi va strukturasini o‘zgartiradi va xossalari 

o‘zgarishini belgilaydi. 

